 Ա  Մ Փ Ո Փ Ա Թ Ե Ր Թ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2003 ԹՎԱԿԱՆԻ ՓԵՏՐՎԱՐԻ 13-Ի N 202-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ԴԻՏՈՂՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ
	Առարկության, առաջարկության հեղինակը, Գրության ստացման ամսաթիվը, գրության համարը
	Առարկության, առաջարկության բովանդակությունը
	Եզրակացությունը
	Կատարված փոփոխությունները

	1
	2
	3
	4

	1. Հայաստանի Հանրապետության արդարադատության նախարարություն
24.07.2015թ.

N 02/14/9021-15
	ՊԵՏԱԿԱՆ ՓՈՐՁԱԳԻՏԱԿԱՆ ԵԶՐԱԿԱՑՈՒԹՅՈՒՆ

«Հայաստանի Հանրապետության կառավարության 2003 թվականի փետրվարի 13-ի N 202-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծի վերաբերյալ

1. Որոշման նախագիծը /այսուհետ՝ նախագիծ/ համապատասխանում է Հայաստանի Հանրապետության Սահմանադրությանը:

2. Նախագիծը համապատասխանում է հավասար և ավելի բարձր իրավաբանական ուժ ունեցող իրավական այլ ակտերի դրույթներին: 

3. Նախագծում իրավական այլ ակտերի նորմերի անհարկի կրկնություններ առկա չեն: 

4. Նախագծում անհրաժեշտ բոլոր հարցերը կարգավորված են: 
5. Նախագծում առկա են խմբագրման, հստակեցման և լրամշակման կարիք ունեցող դրույթներ: Այսպես՝

1) նախագծի նախաբանում անհրաժեշտ է հստակեցնել «Ավիացիայի մասին» ՀՀ օրենքին արված հղումը, քանի որ հիշյալ օրենքի 7-րդ հոդվածը չունի 7-րդ մաս: Հիշյալ դիտողությունը բխում է «Իրավական ակտերի մասին» ՀՀ օրենքի 41-րդ հոդվածի 3-րդ մասի պահանջներից: Նույն դիտողությունը վերաբերում է նաև նախագծի 1-ին կետի 1-ին ենթակետին:

2) Նախագծի նախաբանում «11-րդ հոդվածի 1-ին մասի «բ» կետը ու 2-րդ մասը» բառերն անհրաժեշտ է փոխարինել «11-րդ հոդվածի 1-ին կետի «բ» ենթակետը ու 2-րդ կետը» բառերով՝ նկատի ունենալով «Պետական կառավարչական հիմնարկների մասին» ՀՀ օրենքի պահանջները: Նույն դիտողությունը վերաբերում է նաև նախագծի 1-ին կետի 1-ին ենթակետին:

3) Նախագծի 1-ին կետում «2015 թվականի փետրվարի 13-ի բառերն անհրաժեշտ է փոխարինել «2003 թվականի փետրվարի 13-ի» բառերով՝ նկատի ունենալով Հայաստանի Հանրապետության կառավարության 2003 թվականի փետրվարի 13-ի N 202-Ն որոշման պահանջները:

6. Նախագիծն իր մեջ Հայաստանի Հանրապետության կառավարության 2009 թվականի հոկտեմբերի 22-ի «Նորմատիվ իրավական ակտերի նախագծերի հակակոռուպցիոն բնագավառում կարգավորման ազդեցության գնահատման իրականացման կարգը հաստատելու մասին» թիվ 1205-Ն որոշմամբ հաստատված կարգի 9-րդ կետով նախատեսված որևէ կոռուպցիոն գործոն չի պարունակում:
7. Օրենսդրական տեխնիկայի կանոնները պահպանված են: 

8. Նախագիծն անհրաժեշտ է համապատասխանեցնել սույն եզրակացության   5-րդ կետին:


	1) Չի ընդունվել, քանի որ Հայաստանի Հանրապետության կառավարության 2003 թվականի փետրվարի 13-ի N 202-Ն որոշման փոփոխությունները բխում են «Ավիացիայի մասին» Հայաստանի Հանրապետության օրնեքում փոփոխություն կատարելու մասին» ՀՕ-101-Ն Հայաստանի Հանրապետության օրենքից, որով «Ավիացիայի մասին» օրենքը շարադրվել է նոր խմբագրությամբ, և որի 7-րդ հոդվածը ունի 7-րդ մաս: 
2) Ընդունվել է ամբողջությամբ՝ Նախագիծը լրամշակվել է
3) Ընդունվել է ամբողջությամբ՝ Նախագիծը լրամշակվել է

	Նախագծի նախաբանը և 1-ին կետը շարադրվել են հետևյալ խմբագրությամբ՝
«Հիմք ընդունելով «Ավիացիայի մասին» Հայաստանի Հանրապետության օրենքի 7-րդ հոդվածի 3-րդ, 4-րդ, 5-րդ և 7-րդ մասերը, «Պետական կառավարչական հիմնարկների մասին» Հայաստանի Հանրապետության օրենքի 11-րդ հոդվածի 1-ին կետի «բ» ենթակետը ու 2-րդ կետը, «Իրավական ակտերի մասին» Հայաստանի Հանրապետության օրենքի 70-րդ հոդվածի 6-րդ մասը և Հայաստանի Հանրապետության Նախագահի 2002 թվականի մարտի 16-ի ՆՀ-1063 հրամանագրի երկրորդ մասի 10-րդ կետը՝ Հայաստանի Հանրապետության կառավարությունը որոշում է.
1. Հայաստանի Հանրապետության կառավարության 2003 թվականի փետրվարի 13-ի «Հայաստանի Հանրապետության կառավարությանն առընթեր քաղաքացիական ավիացիայի գլխավոր վարչության կանոնադրությունն ու աշխատակազմի կառուցվածքը հաստատելու և Հայաստանի Հանրապետության կառավարությանն առընթեր քաղաքացիական ավիացիայի գլխավոր վարչությանը լիազորություններ վերապահելու մասին» N202-Ն որոշման (այսուհետ՝ Որոշում) մեջ կատարել հետևյալ փոփոխությունները.

1) Որոշման նախաբանը շարադրել հետևյալ խմբագրությամբ.

«Հիմք ընդունելով «Ավիացիայի մասին» Հայաստանի Հանրապետության օրենքի 7-րդ հոդվածի 3-րդ, 4-րդ, 5-րդ և 7-րդ մասերը, «Պետական կառավարչական հիմնարկների մասին» Հայաստանի Հանրապետության օրենքի 11-րդ հոդվածի 1-ին կետի «ա», «բ», «գ» և «զ» ենթակետերը ու 2-րդ կետը, «Իրավական ակտերի մասին» Հայաստանի Հանրապետության օրենքի 70-րդ հոդվածի 6-րդ մասը և Հայաստանի Հանրապետության Նախագահի 2002 թվականի մարտի 16-ի ՆՀ-1063 հրամանագրի երկրորդ մասի 10-րդ կետը՝ Հայաստանի Հանրապետության կառավարությունը որոշում է.».


	Հայաստանի Հանրապետության արտաքին գործերի նախարարություն 

27.07.2015թ.

N 1111/478938-15


	Նախագծի վերաբերյալ դիտողություններ և առաջարկություններ չկան.
	Նախագծի վերաբերյալ դիտողություններ և առաջարկություններ չկան.
	

	Հայաստանի Հանրապետության ֆինանսների  նախարարություն
28.07.2015թ.

N 01/83-4/20017-15
	1. Նախագծի 1-ին կետում անհրաժեշտ է «2015 թվականի» բառերը փոխարինել «2003 թվականի» բառերով:
2. Առաջարկում ենք Նախագծից հանել 7-րդ կետի «ա» ենթակետը՝ հաշվի առնելով «Հայաստանի Հանրապետության միջազգային պայմանագրերի մասին» ՀՀ օրենքի համապատասխան կարգավորումները:
3.  Նախագծի 7-րդ կետի «ժթ» ենթակետում առաջարկում ենք հստակեցնել, թե ինչ վկայականների մասին է խոսքը գնում:
4.  Նախագծի 8-րդ կետի «ժե» ենթակետում առաջարկում ենք «առևտրային» բառից հետո լրացնել «և ոչ առևտրային» բառերը:
5.  Նախագծով առաջարկվում է հստակեցնել ՀՀ կառավարությանն առընթեր քաղաքացիական ավիացիայի գլխավոր վարչության նպատակները, խնդիրները և գործառույթները՝ ելնելով «Ավիացիայի մասին» ՀՀ օրենքում ս.թ. հուլիսի 16-ին Ազգային Ժողովի կողմից ընդունված փոփոխությամբ, համաձայն որի տարանջատվել են քաղաքացիական ավիացիայի և օդային տրանսպորտի պետական կառավարման լիազորությունները և գործառույթները: 

Այդ կապակցությամբ հայտնում ենք, նաև որ Նախագծով առաջարկվող փոփոխություներով պայմանավորված լիազորություններն անհրաժեշտ է իրականացնել ՀՀ կառավարությանն առընթեր քաղաքացիական ավիացիայի գլխավոր վարչության (այսուհետ` Գլխավոր վարչություն) համար հաստատված ընդհանուր թվաքանակի և պահպանման ծախսերի սահմաններում:


	1. Ընդունվել է՝ Նախագիծը լրամշակվել է
2. Չի ընդունվել, քանի որ Նախագծի 7-րդ կետը սահմանում է Գլխավոր վարչության նպատակներն ու խնդիրները, որոնց մեջ մտնում են նաև միջազգային պայմանագրերի նախապատրաստմանը, քննարկմանը, բանակցությունների վարմանը մասնակցությունը, ինչի չի հակասում «Միջազգային պայմանագրերի մասին» Հայաստանի Հանրապետության օրենքին:

3. Ընդունվել է՝ Նախագիծը լրամշակվել է
4. Ընդունվել է՝ Նախագիծը լրամշակվել է
5. Ընդունվել, ՀՀ կառավարությանն առընթեր քաղաքացիական ավիացիայի գլխավոր վարչության նպատակները, խնդիրները և գործառույթները շարադրվել են համաձայն «Ավիացիայի մասին» Հայաստանի Հանրապետության օրենքում փոփոխություններ կատարելու մասին» Հայաստանի Հանրապետության օրենքի, որն Հայաստանի Հանրապետության Ազգային Ժողովի կողմից ընդունվել է 19.06.2015 թվականին:

Ինչ վերաբերում է Գլխավոր վարչության համար հաստատված ընդհանուր թվաքանակին և պահպանման ծախսերին, ապա Նախագծում այդ մասով անդրադարձ չկա:
	1. Նախագծի 1-ին կետում «2015 թվականի» բառերը փոխարինվել են «2003 թվականի» բառերով.
3. Նախագծի 7-րդ կետի «ժթ» ենթակետու «հաստատություններ » բառից հետո ավելացվել են «ԻԿԱՕ և (կամ) քաղաքացիական ավիացիայի միջազգային այլ կազմակերպությունների կողմից».
4. Նախագծի 8-րդ կետի «ժե» ենթակետում «առևտրային» բառից հետո լրացվել են «և ոչ առևտրային» բառերը.

	Հայաստանի Հանրապետության էկոնոմիկայի նախարարություն
30.07.2015
N 03/5929-15

	«Հայաստանի Հանրապետության կառավարության 2003 թվականի փետրվարի 13-ի N 202-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծի (այսուհետ` Նախագիծ) 3-րդ ենթակետով նոր խմբագրությամբ շարադրված «Գլխավոր վարչության նպատակները, խնդիրները և գործառույթները» գլխի 7-րդ կետի` 

1. բ) ենթակետում «քաղաքացիական ավիացիայի բնագավառի պետական կառավարման իրականացումը» բառերը հստակեցնել`  համապատասխանեցնելով  7-րդ հոդվածի երրորդ մասով նախատեսված լիազորությունների շրջանակին:

2. դ) ենթակետը համապատասխանեցնել «Ավիացիայի մասին» ՀՀ օրենքի 7-րդ հոդվածի 4-րդ մասի 4-րդ ենթակետի և 10-րդ հոդվածի 4-րդ մասի պահանջներին:
3. զ) ենթակետում «վավերացումը» բառը փոխարինել «ճանաչումը» բառով` հաշվի առնելով «Ավիացիայի մասին» ՀՀ օրենքի 7-րդ հոդվածի 7-րդ կետի երկրորդ ենթակետը:
4. ժէ) ենթակետը հանել` հաշվի առնելով Ավիացիայի մասին ՀՀ օրենքի 7-րդ հոդվածի 2-րդ մասի 8-րդ ենթակետը:

5. 8-րդ կետի ժգ) ենթակետում «վավերացումը» բառը փոխարինել «ճանաչումը» բառով` հաշվի առնելով «Ավիացիայի մասին» ՀՀ օրենքի 7-րդ հոդվածի 7-րդ ենթակետի երկրորդ ենթակետը:
	1. Ընդունվել է՝ Նախագիծը լրամշակվել է
2. Ընդունվել է մասամբ՝ միայն առաջին մասով, քանի որ «Ավիացիայի մասին» Հայաստանի Հանրապետության օրենքում փոփոխություններ կատարելու մասին» Հայաստանի Հանրապետության օրենքի 10-րդ հոդվածի 4-րդ մասը սույն կետի պահանջներին չի առնչվում:

3. Ընդունվել է՝ Նախագիծը լրամշակվել է
4. Չի ընդունվել, քանի որ «Ավիացիայի մասին» Հայաստանի Հանրապետության օրենքում փոփոխություններ կատարելու մասին» Հայաստանի Հանրապետության օրենքի 7-րդ հոդվածի 2-րդ մասի 8-րդ ենթակետը վերաբերում է ֆինանսական և տնտեսական մասով վարչական վիճակագրական ռեգիստրի վարմանը, իսկ Նախագծի 7-րդ կետի «ժէ» ենթակետը վերաբերում է արտադրական գործունեությանը վերաբերող վիճակագրական տվյալների հավաքագրմանը, որոնք ներկայացվում են ԻԿԱՕ:
5. Ընդունվել է՝ Նախագիծը լրամշակվել է

	 


Հայաստանի Հանրապետության
կառավարությանն առընթեր
քաղաքացիական ավիացիայի 

գլխավոր վարչության պետ                                                                    Ա.Մովսեսյան                                                                                                                                  

